
  Ուսուցիչ/Հեղինակ  

Գայանե  Մարտիրոսյան 

 

Առարկա 

Կենսաբանություն 

Կենսաբանություն 

Դասարան/ 

Կիսամյակ 
7-րդ դասարան/ երկրորդ կիսամյակ 

Թեմա 

Կենդանիների բազմացումը 

Օգտագործվող 

նյութեր՝ 

Ընթերցանության նյութ՝ «Կենդանիների բազմացումը» 

«Ամփոփող քարտեր, հետևանքների քարտեր»  

Կենդանիների պատկերներով նկարներ, քարտերֈ 

Աշխատանքային թերթիկներ (ընդգրկված է դասի պլանում) 

Ամփոփիչ առաջադրանք «Կենդանիների բազմացումը» 

Գործնական աշխատանք «Կենդանիների բազմացումը» 

Ամբողջական 

պատկեր 

 

 

 

 

 Դասի 

նպատակ 

սովորողները  ծանոթ են օրգանիզմների բազմացման եղանակներինֈ  

Կարողանում են նկարագրել բույսերի բազմացման անսեռ և սեռական 

եղանակներըֈ 

Այս դասին քննարկվելու է կենդանիների բազմացման եղանակները, վելուծվելու է 

բազմացման կենսաբանական նշանակությունըֈ 

Հաջորդ դասին քննարկվելու է կենդանիների զարգացման տիպերըֈ 

Նպատակ 

● Ներկայացնել կենդանիների բազմացման եղանակներըֈ 

● Բացատրել  կենդանիների անսեռ և սեռական բազմացման 
առանձնահատկություններըֈ 

● Պարզաբանել  ներքին և արտաքին բեղմնավորման առավելություններն ու 

թերություններըֈ 
●  Ընդհանուր գծերով ներկայացնել բաժանասեռ և հերմաֆրոդիտ 

օրգանիզմների առանձնահատկություններըֈ 
 

Վերջնարդյուն

ք  Սովորողները կկարողանան՝ 

● Ընդհանուր գծերով նկարագրել կենդանիների բազմացման եղանակներըֈ 

● Թվարկել կենդանիների անսեռ բազմացման տեսակներըֈ 

● Համեմատել սեռական և անսեռ բազմացման առանձնահատկություններըֈ 

● Մեկնաբանել բաժանասեռ և հերմաֆրոդիտ եզրույթներըֈ 

● Վերլուծել կուսածնությամբ բազմացման առանձնահատկությունները: 



Եզրույթներ  

 

 Հիմնական 

ընդհանրակա

ն գաղափար 

Գնահատում 

 

Գամետ, ձվաբջիջ, սերմնաբջիջ (սպերմատոզոիդ), բաժանասեռ օրգանիզմ, 

հերմաֆրոդիտ օրգանիզմ, ներքին բեղմնավորում, արտաքին բեղմնավորում, 

կուսածնությունֈ 

Կառուցվածք և գործառույթ 

Կենդանիների օրգան-համակարգերի կառուցվածքը համապատասխանում է նրանց 

կատարած գործառույթինֈ 
      
      

Դասի կշռադատման փուլում տրված առաջադրանքի և տնային աշխատանքի 

ձևավորող գնահատում: 

Տնային 

աշխատանք 

Ուսուցիչը հանձնարարում է սովորողներին կրկնել դասի նյութը, աշխատանքային 
տետրում առանձնացնել դասի եզրույթները և դրանք օգտագործելով գրել փոքրիկ 
պատմվածքֈ Որպես լրացուցիչ հանձնարարություն առաջարկվում է կատարել 

«կենդանիների բազմացումը» գործնական աշխատանքի առաջադրանքները 
(գործնական աշխատանքի աշխատանքային թերթիկ)ֈ 

 

Դասի ընթացքը 

Գործողություն 

Հստակեցնող և ուղղորդող կետեր, 

ձևակերպումներ, հարցեր, գաղափարներ և 
այլն 

Տև

ող: 

Սկիզբ ( խթանում) 

Ուսուցիչը ողջունում է սովորողներին, 

անդրադառնում նախորդ դասի տնային 
առաջադրանքներին՝ անհրաժեշտության 
դեպքում ուղղորդող շտկումներ անելովֈ 
 

 

Ուսուցիչը դասը սկսում է մարտահրավերային 
հարցով:  
 
 

Լսում է պատասխանները, հնարավորություն 

տալիս  սովորողներին արտահայտվելուֈ 
Պատասխանները գրի են առնվում 
գրատախտակինֈ Ուսուցիչը նշում է, որ դրանց 
կանդրդառնան դասի վերջում: 

 

 

 
 

Ինչու՞ են կենդանի օրգանիզմները 
բազմանումֈ 
 
 

 

 
 

 

5ր․ 

Հիմնական մաս (իմաստի ընկալում) 
 

Ուսուցիչը սովորողներին բաժանում է 
կամայական զույգերի և յուրաքանչյուր զույգին 

տալիս թեմայի վերաբերյալ ընթերցանության 
նյութֈ 
 

Սովորողները զույգերով ուսումնասիրում են 
տրված նյութը, հիմնական և առանցքային 

կետերի վերաբերյալ՝ կատարելով 
համապատասխան գրառումներֈ 
 

Զույգերին տրամադրվում են նախապես 
պատրաստված «Ամփոփող քարտեր», որոնք 

ամփոփում են տեքստի գլխավոր կետերը, ընդ 
որում` դրանցից մի քանիսը ճիշտ են, 
մյուսները` սխալֈ 
 

Դասի թեմային առնչվող ընթերցանության 
նյութում ներկայացված են կենդանիների 

բազմացման կենսաբանական 
նշանակությունը, տեսակներըֈ Բերված են 
եզրույթների բացատրություններֈ Տեսական 

նյութը զուգորդված է համապատասխան 
նկարներովֈ 
Ակնկալվում է, որ նյութին ծանոթանալուց 

հետո սովորողները կկարողանան 
մեկնաբանել թեմայի հիմնական 
բովանդակային հարցերը, կարժևորեն 

բազմացման կենսաբանական 
նշանակությունը՝ որպես կյանքի 
շարունակականության ապահովման 
հիմնական գործընթացֈ 
 

«Ամփոփող քարտերում» ամփոփված են 

տեքստի գլխավոր կետերը, ընդ որում՝ 

20ր

․  



Սովորողները զույգերով որոշում են` «Ամփոփիչ 
քարտերից» որոնք են ճիշտ, իսկ սխալ 

քարտերում ինչն է սխալ:  
Սովորողները կատարում են գրառումներ, 
հատկապես սխալ քարտերի մեկնաբանումների 

վերաբերյալֈ 
 

Ուսուցիչը առաջարկում է զույգերին իրենց 
ընտրությամբ  ներկայացնել և մեկնաբանել  
քարտերը՝ հետևելով, որ մեկնաբանությունները 

հնարավորինս քիչ կրկնվենֈ 
 

 
 

 

 

 
 

դրանցից մի քանիսը ճիշտ են մյուսները՝ 
սխալֈ  
 

Օրինակ՝ 

Ճիշտ «Ամփոփիչ քարտեր» - Ճ 
 

Ճ -1․ Բոլոր կենդանի օրգանիզմները սերունդ 

են տալիս՝ պահպանելով տվյալ տեսակի 

գոյությունըֈ 

Ճ -2․ Սեռական բազմացման 

առավելություններից մեկն  

այն է, որ երկու ծնողների ժառանգական 
հատկանիշները վերահամակցելու և գենետիկ 
բազմազանության հնարավորություն է 

տալիսֈ 

Ճ-3․ Անսեռ բազմացման դեպքում 

օրգանիզմը 

ստեղծում է գենետիկորեն  նույնական 
կրկնօրինակ: 

Ճ-4․ Արտաքին բեղմնավորման դեպքում 

սեռական բջիջների հանդիպումը և 
միաձուլումը 
տեղի է ունենում մայրական օրգանիզմից 

դուրսֈ 
Ճ-5. Հերմաֆրոդիտիզմի դեպքում 
օրգանիզմում առաջանում են և՛ ձվաբջիջներ, 

և՛ սերմնաբջիջներֈ 
 

Սխալ «Ամփոփիչ քարտերի» օրինակներ- Ս 
 

Ս1․ Բաժանասեռ օրգանիզմների մոտ 

զարգանում են երկու սեռի հատկանիշներֈ 

Ս2․ Արտաքին բեղմնավորման դեպքում 

սեռական բջիջների հանդիպումը և 
միաձուլումը 

տեղի է ունենում մայրական օրգանիզմի 
ներսումֈ 

Ս3․ Կուսածնությունը անսեռ բազմացման 

եղանակ էֈ 

Ս4․ Արական սեռական բջիջները առաջանում 

են 

արական սեռական գեղձերում՝ 
ձվարաններումֈ 

Ս5․ Սեռական բազմացման եղանակներ են 

բողբոջումը և ֆրագմենտացիանֈ 
 

Ուսուցիչը տրամադրում է նախապես 
պատրաստված  «հետևանքների քարտերը»: 
Հանձնարարում է հետևանքների քարտերից 

ընտրել ճիշտ և սխալ քարտերը: Սովորողները 
զույգերով որոշում են՝ ո՞ր քարտերն են ճիշտ, 
իսկ սխալ քարտերում ի՞նչն է սխալ:  

Ուսուցչի ընտրությամբ զույգերը  
ներկայացնում և մեկնաբանում են  քարտերը՝ 
հետևելով, որ մեկնաբանությունները 

հնարավորինս չկրկնվենֈ 
 

«Հետևանքների քարտերում» նշված են 
տեքստում ներկայացված փաստերի 
հետևանքները, սակայն հետևանքները 

տեքստում բերված չեն: Այս դեպքում ևս 

դրանցից որոշները ճիշտ են, որոշները՝ սխալ․ 

Օրինակ՝ 

Ճ1. Կենդանի օրգանիզմների բազմացումը 
ապահովում է հատկանիշների փոխանցումը 
սերունդներինֈ 

Ճ2. Սեռական բազմացման  արդյունքում  

  



 

 

 
 

 

 
 

 

 
 

 

 

 
 

 

 
 

 

 
 

 

 

 
 

 

 
 

 

 

 
 

 

 
 

 

 
 

 

Ուսուցիչը, սովորողների մասնակցությամբ, 
անդրադառնում է դասի սկզբում առաջադրված 

մարտահրավերային հարցին: 
 

 

մեծանում է միջավայրի փոփոխվող 
պայմաններում օրգանիզմների գոյատևելու  

հնարավորությունը: 
Ճ3. Եթե օրգանիզմը բազմանում է ներքին 
բեղմնավորմամբ, ապա սաղմը առավել  

պաշտպանված է արտաքին անբարենպաստ 
պայմանների ազդեցությունիցֈ 
Ճ4. Եթե կենդանու տվյալ սերունդը առաջացել 

է կուսածնությամբ, ապա զարգացող 
օրգանիզմները կպատկանեն նույն սեռիֈ 
Ճ5. Եթե օրգանիզմը բազմանում է ներքին 

բեղմնավորմամբ, ապա դա կարող է լինել 
ինչպես կենդանածնությամբ, այնպես էլ 
ձվածնությամբ:  
 

Ս1. Եթե տարբեր տեսակի օրգանիզմները 

խաչասերվեն, ապա կարող են տալ 
կենսունակ և բեղուն սերունդֈ 
Ս2. Եթե օրգանիզմը բազմանում է անսեռ 

եղանակով, դա միշտ նշանակում է, որ այդ 
օրգանիզմի մոտ  տեղի է ունենում 
ռեգենարացիաֈ  

Ս3. Եթե օրգանիզմը բազմանում է սեռական 
եղանակով, դա միշտ նշանակում է, որ այդ 
գործընթացին մասնակցում են երկու 

օրգանիզմներֈ 
Ս4. Եթե օրգանիզմը բազմանում է անսեռ 
եղանակով, ապա չի  կարող բազմանալ նաև  

սեռական և  եղանակովֈ 
Ս5. Եթե օրգանիզմի սաղմը զարգանում է 
ձվում,  ինչպես օրինակ հավերի մոտ, ապա 
նրանք բազմանում են արտաքին 

բեղմնավորմամբֈ  
Վարժության ավարտին որպես ձևավորող  
գնահատում, ուսուցիչը, սովորողների 

մասնակցությամբ, նշում է զույգերի ճիշտ և 
սխալ քարտերը՝ համապատասխան 
ուղղորդող հարցերի միջոցով շտկելով 

թյուրըմբռնումներըֈ 
 

Սովորողները վերանայում են դասի սկզբում 
կենդանիների բազմացման վերաբերյալ 
հնչած մարտահրավերային հարցի 

մեկնաբանությունները լրացնում են միմյանց, 
կատարում են շտկումներ: 

Ամփոփում (կշռադատում) 

 

Անհատական աշխատանք կենդանիներ 

պատկերող քարտերի միջոցովֈ 
 

 
 

 

 
 

 

 

Ուսուցիչը առաջարկում է տարբեր 

կարգաբանական խմբերին պատկանող 
կենդանիներ պատկերող քարտերից 
պատահականության սկզբունքով ընտրել 

որևէ կենդանի և բնութագրել նրան՝ ըստ 
աշխատանքային թերթիկի հատկանիշներիֈ 
Ինքնուրույն աշխատելուց հետո սովորողները 
մոտենում են գրատախտակին,  լրացնում են 

համապաասխան աղյուսակը:  
Մեկնաբանում են ընկերների նշումները, 
անհրաժեշտության դեպքում շտկումներ են 

անումֈ 

10ր

․ 



 

Տնային աշխատանք 

Ստեղծագործական աշխատանքֈ 
Գործնական աշխատանքֈ 
 

 

Ուսուցիչը հանձնարարում է սովորողներին 
կրկնել դասի նյութը, աշխատանքային 
տետրում առանձնացնել դասի եզրույթները և 

դրանք օգտագործելով գրել փոքրիկ 
պատմվածքֈ Որպես լրացուցիչ 
հանձնարարություն առաջարկվում է 

կատարել «կենդանիների բազմացումը» 
գործնական աշխատանքի առաջադրանքները 
(գործնական աշխատանքի աշխատանքային 

թերթիկ)ֈ 

 

 

Աշխատանքային թերթիկ 

Ամփոփիչ առաջադրանք 

«Կենդանիների բազմացումը» 

 

Անուն/ազգանուն-------------------------------------------------------------------- 

⮚ Գրիր քո ընտրած քարտում պատկերված կենդանու կարգաբանական 

խումբը՝ տիպը, օրինակ՝ տափակ որդերի տիպ և կենդանու անունը՝ որպես  

այդ տիպի ներկայացուցիչ, օրինակ՝ սպիտակ պլանարիաֈ 

⮚ Համապատասխան սյունակում V-ով նշիր այն բնութագրիչները, որոնք 

համապաասխանում են այդ կենդանունֈ  

⮚ Քո աշխատանքի տվյալները լրացրու գրատախտակին ներկայացված 

նմանատիպ աղյուսակումֈ 

⮚ Հետևիր գրատախտակի աղյուսակում դասընկերներիդ կատարած 

նշումներինֈ Սխալների դեպքում կատարիր համապաասխան շտկումներ, 

մեկնաբանություններֈ 

 

Ընտրված 

կենդանու 

կարգաբանական 

խումբ՝ տիպ 

                          

Ներկայացուցիչ       

Սեռական 

բազմացում 

       

Անսեռ բազմացում           

Արտաքին 

բեղմնավորում 

        

Ներքին 

բեղմնավորում 

        



Բաժանասեռություն       

Հերմաֆրոդիտիզմ           

Ձվածին        

Կենդանածին          

   Գործնական աշխատանքի աշխատանքային թերթիկ 

  «Կենդանիների բազմացումը» 

Պատկերացրու, որ դու գիտնական ես և հետազոտում ես, թե աղվեսների և կրիաների 

ձագերից քանիսը կգոյատևեն կյանքի առաջին տարումֈ Աղվեսները խնամում են 

իրենց ձագերին, իսկ կրիաները` ոչֈ  

Կենդանի Ձագերի 

քանակը 

Առաջին տարում 

գոյատևած 

ձագերի քանակը 

Առաջին տարում 

գոյատևած 

ձագերի 

տոկոսային 

հարաբերությունը 

Աղվես 5   60% 

Կրիա 20   20% 

  

1) Հաշվարկ՝ 

Օգտվելով աղյուսակի տվյալներից` հաշվիր, թե առաջին տարում քանի ձագ է 

գոյատևելֈ Պատասխանը գրիր աղյուսակի 3-րդ սյունակումֈ 

2) Գրաֆիկ՝ 

Օգտվելով աղյուսակի տվյալներից կառուցիր գրաֆիկֈ Անվանիր գրաֆիկի 

առանցքներըֈ 

 

 

3) Տվյալների ներկայացում՝ 

Ինչ ես կարծում` ինչպիսի կապ կա ծնողական խնամքի և առաջին տարում 

գոյատևած ձագերի քանակի միջև:  



 

4) Եզրակացություն՝ 

Քո կարծիքով ո՞րն է պատճառը, որ այն կենդանիները, որոնք խնամում եմ իրենց 

սերնդին, ավելի քիչ ձագեր ունեն: 

 


